
 
 

蕅益智旭〈大學直指〉之思想結構 

與對台教、相宗及陽明學 

之使用分析 

摘 要  

蕅 益 大 師 為 明 末 會 通 儒 佛 之 代 表 人 物 ， 其 思 想 素 被 稱 譽 為

「 性 相 理 事 ， 圓 融 無 礙 」， 而 此 特 點 在 《 四 書 蕅 益 解 》 一 書 當 中

也 得 到 了 充 分 的 表 達。本 文 就《 四 書 蕅 益 解 》當 中 的〈 大 學 直 指 〉

作 分 析 ， 一 則 探 討 蕅 益 大 師 在 其 書 中 對 天 台 宗 、 唯 識 宗 ， 以 及 陽

明 致 良 知 教 思 想 之 理 解 與 使 用 。 進 而 分 析 及 疏 理 蕅 益 大 師 在 〈 大

學 直 指 〉 中 希 望 表 達 的 思 想 及 意 趣 。  

本 文 從 文 字 義 理 上 的 分 析 ， 以 及 對 蕅 益 大 師 學 行 的 探 討 ， 從

而 發 現 蕅 師 由「 稱 性 起 脩 ， 全 脩 在 性 」 理 會 天 台 教 觀 ， 由「 我 法

二 空 ， 轉 識 成 智 」 理 會 唯 識 性 相 ， 由「 心 外 無 物 ， 心 外 無 理 」 理

會 陽 明 致 良 知 教。再 進 一 步 從 信、解、行、證 四 個 方 面 來 解 釋〈 大

學 直 指 〉 之 思 想 結 構 。 以 「 明 解 實 相 ， 二 取 相 空 ， 隨 順 緣 起 ， 住

無 所 住 ， 證 得 轉 依 ， 自 覺 覺 他 」 為 整 體 的 意 趣 宗 旨 。                                          

關健詞：蕅 益 智 旭 、 大 學 直 指 、 天 台 宗 、 唯 識 宗 、 陽 明 學  

一 、前 言  

朱 子 曰：「 大 學 之 書，古 之 聖 人 所 以 教 人 之 法 也。」1 教 人 如 何 ？

教 之 以 成 德 。 成 德 如 何 ？ 成 之 於 稱 性 。 稱 性 者 ， 如 其 性 也 。 如 其 性

之 所 以 然 ， 發 揮 周 全 ， 則 性 德 成 。 性 德 成 其 中 ， 德 行 形 於 外 。 德 既

形 則 身 脩 ， 脩 其 身 則 居 止 安 ， 居 止 安 則 動 靜 順 ， 順 則 於 物 不 為 害 ，

不 害 物 者 為 仁 ， 仁 者 推 己 而 及 人 ， 推 諸 人 則 思 為 物 利 ， 能 利 物 則 民

生 安 ， 民 生 安 則 上 下 和 ， 既 咸 和 而 家 國 天 下 平 治 矣 。 如 此 皆 自 稱 性

發 揮 ， 無 外 諸 性 。〈 大 學 〉所 謂「 明 明 德 於 天 下 」也 。 聖 人 知 夫 所 以

稱 性 成 德 。 自 如 是 而 更 以 之 教 諸 人 ， 使 諸 人 各 自 得 稱 其 性 ， 得 成 其

德 ， 夫 是 之 謂 大 學 。  

    而 儒 家 所 謂 「 性 」 則 「 天 命 之 謂 性 」，「 天 生 蒸 民 ， 有 物 有

則 ， 民 之 秉 彝 ， 好 是 懿 德 。 」 而 佛 法 之「 性 」， 則 其 通 者 為 性 ， 如 法

性 ， 因 明 學 中 ，「 同 品 定 有 性 ， 異 品 定 無 性 」， 有 無 性 者 ， 謂 其 共 通

性 之 有 無 也。所 謂「 法 性 法 相，本 來 空 寂 」，即 諸 法 常 爾，如 是 空 性 。

其 在 於 人 ， 立 假 名 我 ， 而 曰 自 性 。 固 法 性 皆 謂 自 性 。 而 眾 生 執 有 假

名 我 故 ， 自 認 自 性 。 此 眾 生 之 性 ， 即 是 佛 性 。 蓋 佛 性 乃 諸 佛 之 性 ，

而「 佛 如 眾 生 如，是 如 無 二 如 」，「 心 佛 及 眾 生，是 三 無 差 別。」2 故

眾 生 之 性 是 佛 之 性 。 經 云 ：「 如 空 平 等 寂 無 動 ， 敬 禮 甚 深 無 與 等 。 」
3 無 與 等 者 即 是 佛 ； 不 動 故 ， 如 平 等 故 無 差 別 ； 空 是 法 性 ， 故 佛 與

眾 生 之 性 ， 即 是 空 性 。 如 空 則 寂 ， 如 眾 生 則 有 識 ， 如 佛 則 有 智 ， 智

能 照 ， 平 等 無 別 故 。「 寂 而 常 照 ， 照 而 常 寂 。 」寂 照 體 用 ， 而 性 德 宛

然 。故 立「 如 來 藏 自 性 清 淨 心 」，謂 之 妙 明 覺 性 。通 曰 空 性 ， 即 是 實

相 。 此 佛 法 之 所 謂 性 也 。  

二 家 言 性，原 固 大 異，然 其 同 者，在 於 共 通 為 性。然 儒 之 所 共 ，

但 在 人 民 ， 故 曰 ：「 舜 何 人 也 ？ 予 何 人 也 ？ 有 為 者 亦 若 是 。 」 4 而 佛

法 所 共，有 情 皆 然，乃 至 凡 聖。故 曰：「 無 一 眾 生 而 不 具 有 如 來 智 慧 ，

但 以 妄 想 顛 倒 執 著 而 不 證 得 。 」 5 然 此 性 皆 凡 聖 所 共 ， 是 其 同 處 。

故 大 學 之 教 ， 固 稱 性 發 揮 。 就 儒 家 則 徵 乎 聖 功 ， 在 佛 法 則 以 登 於 覺

地 。有 一 毫 之 同 ，故 接 連 聲 氣 而 以 之 疏 解〈 大 學 〉。然 其 所 同 者 末 ，

所 異 則 巨，一 則 本 天 地 生 生 之 德，一 則 量 緣 起 新 新 之 實，而〈 大 學 〉

                                                        
1 宋‧朱熹：《四書章句集註‧大學章句序》，(高雄復文)，頁 1。 
2《大方廣佛華嚴經‧夜摩天宮菩薩說偈品》，(CBETA 中國電子佛典學會，2016 年)，

T10,no .279,p.465c29。 
3《大集大虛空藏菩薩所問經》，(CBETA 中國電子佛典學會，2016 年)，T13,no .404,p.651a03。 
4 朱熹：《四書章句集註‧孟子章句‧滕文公章句上》，頁 251。 

5 《大方廣佛華嚴經‧如來出現品》，(CBETA中國電子佛典學會，2016年)，T10,no .279,p. 272c05。 

固 儒 家 之 經 ， 佛 法 重 出 世 之 諦 ， 歧 路 判 然 。 如 何 會 通 。 況 用 佛 法 釋

大 學 之 道 耶 ？  

然 而 中 國 佛 教 之 主 幹 ， 在 摩 訶 衍 。 大 乘 之 道 ， 是 菩 薩 行 人 。 上

行 下 化 ， 嚴 土 熟 眾 。 利 他 為 上 ， 為 利 他 故 ， 堪 與 〈 大 學 〉 之 脩 齊 治

平 相 應 。 而 中 國 佛 教 之 圓 教 特 質 ， 便 在「 稱 性 起 脩 ，全 脩 在 性 」。以

之 疏 解〈 大 學 〉，亦 自 有 其 本 末 始 終 。然 與 儒 家 固 互 參 同 異 也。既 釋

儒 經 ， 須 本 儒 理 ， 固 然 寄 言 以 出 意 ， 不 可 陽 扶 而 陰 擠 。 所 在 闡 其 宗

見 以 先，就 二 家 之 所 能 共 許 者 立 言，然 後 藉 之 發 揮 我 宗。「 如 蜂 採 華 ，

但 取 其 味 ， 不 損 色 香 。 」 6 若 顧 此 而 失 彼 ， 成 見 而 壞 義 ， 非 疏 家 之

善 也 。 此 〈 大 學 直 指 〉 以 佛 法 解 儒 經 之 難 處 ， 然 蕅 益 大 師 之 學 明 達

朗 ， 幸 能 善 巧 會 通 之 ， 而 自 圓 其 旨 。  

靈 峯 蕅 益 大 師，古 吳 木 瀆 人 (於 今 江 蘇 )萬 曆 二 十 七 年 己 亥 生，順

治 十 二 年 乙 未 卒 （ 1599～ 1655）。「 七 歲 茹 素 ， 十 二 歲 就 外 傅 ， 聞 聖

學 ， 即 千 古 自 任 ， 誓 滅 釋 老 。 」其 精 勤 所 極 ， 致 與 孔 顏 夢 晤 。「 二 十

歲 ， 詮 論 語 ， 至 天 下 歸 仁 ， 不 能 下 筆 ， 廢 寢 忘 餐 三 晝 夜 ， 大 悟 孔 顏

心 法 。 」 7可 知 大 師 曾 於 理 學 用 功 深 刻 ， 然 對 儒 學 之 專 著 ， 僅 有 《 周

易 禪 解 》，《 四 書 蕅 益 解 》二 種，所 以 詮 釋《 四 書 》之 因 緣 如 其〈 序 〉

言 ：  

維時徹因比丘，相從於患難顛沛，律學頗諳，饞觀未了，屢策

發之，終隔一膜，爰至誠請命於佛，卜以數鬮，須藉《四書》

助顯第一義諦，遂力疾為拈大旨……偶以餘力，重閱舊稿，改

竄其未委，增補其未備。首《論語》，次〈中庸〉，次〈大學〉，

次《孟子》。 8 

可 見 其 所 以 詮 釋 《 四 書 》 乃 為 助 顯 第 一 義 諦 ， 寄 《 四 書 》 之 言 以 出

其 佛 法 之 意 也 。  

朱 子 定 《 四 書 》 次 序 云 ：  

先讀〈大學〉以定其規模；次讀《論語》以立其根本；次讀《孟

子》以觀其發越；次讀〈中庸〉以求古人之微妙處。 9 

蓋 所 謂 規 模 者 ，「 物 有 本 末 ， 事 有 終 始 ， 知 所 先 後 則 近 道 矣 。 」

規 劃 成 德 之 教 ， 立 「 三 綱 領 ， 八 條 目 」， 以 「 明 明 德 於 天 下 」。 今 蕅

                                                        
6 《佛垂般涅槃略說教誡經》，(CBETA 中國電子佛典學會，2016 年)，T12,no .389,p. 1111a23。 
7 參見釋蕅益：〈八不道人傳〉，及釋弘一：《蕅益大師年譜》。收錄於民國‧釋會性編：《蕅益大

師淨土集》，(佛陀教育基金會，2015 年)，頁 4 及頁 313～315。 
8 明‧釋蕅益作、清‧江謙註：《四書蕅益解補註‧序》， (佛教出版社，1980 年)，頁 1。 
9 宋‧朱熹作、黎靖德輯：《朱子語類大全‧大學一‧綱領》，卷第十四，頁 1。 

益 大 師 不 可 其 見 ， 以 為 親 民 ， 止 至 善 。 皆 非 明 德 外 事 。 稱 性 發 揮 ，

故 三 者 宛 然 ； 會 寂 照 性 ， 則 是 一 非 三 。 曰 ：  

親民，止至善只是明明德之極致，恐人不了，一一拈出，不可

說為三綱領也。 10 

又 以 〈 大 學 〉 章 首 之 在 明 明 德 乃 為 承 〈 中 庸 〉 本 章 之 「 予 懷 明

德 」 而 言 ， 故  

本非一經十傳，舊本亦無錯簡，王陽明居士已辨之矣。 11 

而 蕅 益 大 師 之 詮 解〈 大 學 〉，不 唯 篇 次 準 以 舊 本，於 思 想 之 趨 向 則 許

可 陽 明 之 見。夫「 孟 子 道 性 善，言 必 稱 堯 舜 」，而「 人 皆 可 以 為 堯 舜 」

固 理 學 家 一 向 承 許 ， 然 朱 王 之 異 ， 粗 率 而 言 ， 在 心 與 性 ， 朱 子 之 性

即 理 ， 而 心 者 氣 之 靈 ， 返 知 其 性 理 之 流 行 ， 居 以 靜 ， 循 以 敬 。 陽 明

之 心 是 良 知 ， 即 流 行 之 理 ， 即 其 行 處 便 是 知 ， 性 之 本 然 。 此 但 粗 率

而 言 ， 以 心 是 良 知 ， 是 流 行 之 理 ， 故 其「 心 外 無 物 ， 心 外 無 理 」， 此

處 與 天 台 教 中 ， 性 具 萬 法 ， 一 心 三 德 之 理 似 乎 類 同 ， 故 今 為 蕅 益 大

師 所 承 許 ， 然 而 陽 明 學 之 要 處 ， 在 致 良 知 。 良 知 之 體 相 及 所 以 致 知

之 道 ， 與 台 教 觀 心 ， 五 方 便 道 ， 甚 不 相 似 。 故 蕅 益 大 師 所 見 ， 與 陽

明 所 傳 ， 蓋 有 同 有 異 也 。  

今 察 〈 大 學 直 指 〉 中 思 想 之 承 襲 ， 大 略 三 分 。 謂 天 台 教 觀 、 唯

識 性 相 、陽 明 良 知 教，會 三 於 一 以 釋〈 大 學 〉，視 諸 前 代 未 之 有 也 。

然 台 教 相 宗 ， 同 中 之 異 ； 陽 明 良 知 ， 異 中 之 同 ， 其 同 者 固 似 ， 而 異

者 泮 分 。 將 何 以 得 其 會 通 也 。 唯 〈 大 學 〉 是 儒 經 ， 陽 明 是 儒 者 ， 彼

自 有〈 大 學 問 〉，宗 見 固 原 本 儒 家。蕅 師 解 佛 法，詮 釋〈 大 學 〉為「 助

顯 第 一 義 諦 」。此 其 根 本 之 差 別。今 論 之 所 欲 究，即 在 此 根 本 差 別 之

下 ， 蕅 師 如 何 解 用 陽 明 良 知 教 ， 並 如 是 詮 解 〈 大 學 〉 通 其 所 同 ， 見

其 所 異 ， 以 異 攝 同 ， 二 皆 不 害 ， 此 其 大 概 。  

將 申 此 論 ， 作 三 支 分 說 。 初 ， 知 宗 見 所 立 ， 推 原 蕅 益 大 師 立 說

之 準 據 。 二 ， 審 〈 直 指 〉 之 理 ， 會 三 同 以 見 申 論 之 義 趣 。 三 ， 辨 成

德 之 效 ， 由 利 物 以 觀 其 性 脩 之 旨 歸 。 由 是 三 支 ， 證 成 其 理 。  

二 、知 蕅益 大師 宗見 所立  

初 ‧ 知 宗 見 所 立 者 ， 又 作 三 分 。 謂 ： 天 台 教 觀 ， 唯 識 性 相 ， 陽

                                                        
10《四書蕅益解補註‧大學直指補註》， (佛教出版社，1980 年)， 頁 2。 
11《四書蕅益解補註‧序》， 頁 2。 

明 良 知 教。此 三 者，於 蕅 師 之 理 辯 中，交 參 互 入，彼 此 證 成。據〈 八

不 道 人 傳 〉：  

擬註梵網，作四鬮問佛，一曰宗賢首，二曰宗天台，三曰宗慈

恩，四曰自立宗。頻拈得台宗鬮，於是以究心台部，而不肯為

台家子孫，以近世台家與禪宗賢首慈恩，各執門庭，不能和合

故也。時人以耳為目，皆云道人獨宏台宗，謬矣謬矣。 12 

就 此 條 可 推 知 蕅 師 於 各 人 之 學 證 理 辯 ， 確 有 自 信 。 而 所 以 擇 此 二 宗

者，蓋 蕅 師 原 本 究 心 宗 乘，苦 志 參 禪，且 確 有 悟 處。 13然 禪 家 為 教 外

別 傳 ， 不 立 文 字 ， 可 以 悟 通 ， 難 以 理 求 。 若 循 教 理 ， 則 空 相 二 宗 ，

台 賢 兩 家 ， 皆 有 其 信 解 行 證 之 規 矩 可 循 。 而 中 國 佛 教 傳 統 ， 較 緣 起

法 性 之 理 ， 尤 重 真 如 實 相 之 義 。 又 久 習 於 道 氣 性 命 之 舊 說 ， 故 相 對

於 法 爾 如 是，益 尊 尚「 法 身 常 住 」。於 龍 樹 大 士 所 傳 授，較《 中 觀 論 》

而 言 ，《 大 智 度 論 》、《 十 住 毘 婆 沙 》等 更 受 注 意，故 空 宗 之 理 雖 未 曾

或 絕 ， 然 實 相 歸 攝 乎 天 台 ， 緣 起 融 徹 於 賢 首 。 故 一 般 但 知 性 相 ， 少

談 空 有 。 而 言 性 者 ， 多 依 真 如 本 覺 之 佛 性 ， 而 少 及 緣 起 實 相 之 法 性

也。固 唯 識 性 相 亦 多 為 他 宗 所 汲 引，然 若 賢 宗 之 於 彼，取 真 如 義 多 ，

而 染 識 義 少 ； 圓 實 義 多 ， 虛 妄 義 少 。 又 八 識 規 矩 ， 瑜 伽 師 地 ， 其 廣

博 精 密 ， 自 擅 其 勝 。 故 仍 存 他 宗 所 不 共 。 然 中 國 佛 教 之 唯 識 ， 自 玄

奘 三 藏 之 後 ， 學 者 再 衍 而 又 異 諸 前 矣 。  

唯 時 談 教 理，必 說 三 宗，觀 蕅 師 傳 中「 於 是 究 心 台 部 」，可 知 並

非 素 通 三 家 ， 但 擇 而 後 學 之 也 ， 觀 全 集 中 ， 無 關 於 賢 首 宗 之 專 著 ，

關 係 較 近 者，但 有《 起 性 論 裂 網 疏 》夫《 大 乘 起 信 論 》非 賢 宗 典 籍 ，

然 歷 來 多 崇 賢 首 大 師 之《 義 記 》。四 明 尊 者 取 天 台 教 與 之 融 會，既 云

融 會 而 先 自 不 同 。 蕅 師《 裂 網 》則 對 比 相 宗 ， 歸 義《 楞 伽 》， 而 折 中

以 台 教 之 不 二 實 相 。 就 上 所 言 ， 則 蕅 師 於 賢 首 宗 義 ， 雖 非 不 達 ， 然

固 非 所 擅 習 。 其 實 以 禪 宗 頓 悟 之 見 地 ， 應 較 契 合 賢 宗 。 然 一 則 為 正

禪 家 習 氣 ， 二 則 性 格 所 近 ， 三 則 因 緣 使 然 。 故 蕅 師 於 教 理 之 歸 趣 ，

乃 在 台 教 相 宗 也 。  

(一 )由「 稱 性 起 脩 ， 全 脩 在 性 」 理 會 天 台 教 觀  

初 就 天 台 教 觀 。 天 台 智 者 大 師 ， 為 傳 統 中 國 佛 教 最 具 組 織 力 之

人 物 。 融 鑄 百 家 ， 會 歸 禪 那 ， 終 始 兼 善 ， 教 觀 雙 美 。 他 宗 所 見 ， 於

理 有 執 味 於 名 言 ， 於 事 則 偏 落 於 凡 聖 。 或 體 空 而 不 解 如 幻 ， 或 辨 相

                                                        
12

 參見〈八不道人傳〉，《蕅益大師淨土集》，頁 7。 
13 參見〈八不道人傳〉，及《蕅益大師年譜》，頁 5～6，及頁 318～319。。 

而 未 入 實 際。皆 偏 陷 於 私 見 之 量，乃 敝 翳 於 藏 海 之 全。唯 智 者 大 師 ，

舉 圓 教 而 不 遺 漸 次 ， 開 方 便 而 盡 顯 勝 義 。 所 以 能 當 大 成 於 一 時 ， 發

影 響 於 後 世 。 然 世 之 盛 習 台 宗 者 ， 多 在 一 心 三 觀 ， 一 念 三 千 。 然 往

往 能 存 先 後 ， 先 者 謂 心 ， 後 者 謂 觀 境 。 若 有 先 後 ， 則 非 性 具 義 。 唯

此 性 具 ， 即 是 諸 法 實 相 ， 甚 深 難 解 。 應 知 言 性 具 者 ， 則 非 性 生 ， 亦

非 性 有 。 若 執 生 所 生 ， 則 性 與 觀 及 所 觀 境 ， 互 為 因 果 。 言 性 生 者 ，

於 觀 是 自 生 ， 於 境 是 他 生 。 言 性 有 者 ， 是 因 中 有 果 ， 皆 違 緣 起 。 故

《 始 終 心 要 》 云 ：  

舉一即三，非先後也，含生本具，非造化之所能也。 14 

所 謂 「 含 生 本 具 」 者 ， 以 此 無 先 後 ， 非 造 作 之 性 ， 於 眾 生 所 現 前 宛

然 ； 乃 至 諸 法 境 界 相 等 ， 亦 現 前 宛 然 。 就 觀 而 言 ， 是 本 自 具 足 ； 就

境 而 言 ， 不 生 不 滅 。 是 之 謂 性 相 不 二 ， 體 用 如 如 。 故 此 性 具 義 ， 即

緣 起 實 相 之 理 ， 甚 身 難 思 。「 諸 法 寂 滅 相 ， 不 可 以 言 宣 」。 世 俗 以 外

境 實 有 者 ， 則 觀 所 對 待 ； 以 境 待 觀 有 者 ， 是 因 中 無 果 。 習 內 典 者 ，

或 聞 心 外 無 物 ， 便 認 唯 心 是 大 ， 含 融 發 生 。 至 於 不 可 理 會 ， 則 或 說

為 感 應 ， 或 執 有 種 子 。 對 待 假 名 ， 執 以 厭 己 。 皆 因 不 解 緣 起 中 道 之

義 。《 法 華 經 》 云 ：  

諸佛兩足尊，知法常無性，佛種從緣起，是故說一乘。是法住

法位，世間相常住，於道場知已，導師方便說。 15 

若 能 如 實 了 知 緣 起 中 道 之 義 ， 則 說 生 滅 。 有 無 種 子 性 相 之 義 ， 隨 分

了 別 。 如 若 不 知 ， 翻 成 戲 論 。 天 台 圓 教 ， 開 權 顯 實 ， 徹 上 徹 下 ， 唯

一 佛 乘 。 由 三 乘 共 法 ， 見 實 相 義 ； 從 實 際 中 ， 興 大 悲 意 。 弗 何 於 實

際 中 ， 興 此 大 悲 ？ 由 緣 起 故 。 一 切 法 爾 ， 現 現 真 實 。 前 念 念 善 善 不

生 ， 後 念 念 惡 惡 不 滅 。 夫 心 王 不 住 ， 體 性 流 動 。 生 滅 流 中 ， 剎 那 剎

那 際 念 ， 當 體 空 寂 ，「 如 空 平 等 寂 不 動 」， 不 動 不 異 ， 故 現 現 真 實 。

然 此 現 實 非 有 ， 不 動 非 常 。 是 事 云 何 ， 法 性 空 故 從 緣 起 ， 緣 起 故 無

常 ， 無 常 故 苦 ， 苦 故 無 我 ， 無 我 故 畢 竟 空 寂 。《 無 量 義 》 云 ：  

應當觀察一切諸法，自本來今，性相空寂。無大無小，不生不

滅，非住非動，不進不退，猶如虛空，無有二法。 16 

然 諸 眾 生 於 此 橫 計 虛 妄，昧 有 執 空，造 作 業 果。菩 薩 於 是 興 大 悲 意 。

又 云 ：  

又復深入一切諸法，法相如是，生如是法，法相如是，住如是

                                                        
14 唐‧釋湛然：《始終心要》，(CBETA 中國電子佛典學會，2016 年)，T46,no .1915,p. 473b16。 
15《妙法蓮華經‧方便品》，(CBETA 中國電子佛典學會，2016 年)，T9,no .262,p. 9b08。 
16《無量義經‧說法品》，(CBETA 中國電子佛典學會，2016 年)，T9,no .276,p. 385c11。 

法，法相如是，異如是法，法相如是，滅如是法。 17 

性 相 空 寂 而 緣 起 現 成 ， 生 住 異 滅 而 法 爾 如 是 。 空 亦 如 實 空 ， 不 空 亦

如 實 不 空 也 。 蓋 常 見 者 聞 空 而 惡 取 空 義 ， 或 怖 畏 而 猶 疑 ， 或 耽 味 而

逡 巡 。 不 能 深 解 諸 法 現 實 ， 性 向 平 等 之 理 。 是 故 為 說 常 寂 性 中 ， 如

幻 妙 有 不 可 思 議 。 已 解 如 實 空 不 空 義 故 ， 經 又 云 ：  

次復諦觀一切諸法，念念不住，新新生滅，復觀即時生住異滅。

如是觀已，而入眾生諸根性欲，性欲無量故，說法無量。 18 

既 知 諸 法 性 相 如 是 ， 而 盡 所 有 義 ， 莫 非 我 心 所 觀 境 界 。 所 觀 者 既 是

如 實 空 寂 ， 能 觀 者 固 如 是 代 謝 不 住 ， 但 現 前 一 念 ， 法 爾 如 是 ， 常 住

真 實 。即 此 一 念 具 足 周 遍 常 寂 滅 性 ，故 曰「 即 時 生 住 異 滅 」， 無 先 後

故 。 如 能 觀 者 ， 乃 至 眾 生 界 中 諸 能 觀 者 ， 亦 復 如 是 為 所 觀 境 。 知 心

體 無 住 ， 即 隨 入 諸 境 而 無 所 入 ， 以 能 觀 所 觀 者 其 性 空 寂 故 ， 主 賓 彼

此 ， 如 水 入 水 ， 似 空 合 空 ， 如 光 徹 光 ， 似 鏡 照 鏡 。 智 者 大 師 云 ：  

無明法性十法界即是不可思議一心，具一切因緣所生法。一句

名為一念無明法性心，若廣說四句或一偈，即因緣所生心，即

空即假即中。 19 

空 即 法 爾 之 性 ， 假 名 而 如 實 現 前 謂 不 可 思 議 ； 中 道 即 住 無 所 住 ， 一

向 之 行 。 故 又 曰 ：「 一 心 不 思 議 ，十 界 恆 現 前 ， 如 心 佛 亦 爾 ， 如 佛 眾

生 然 。 」 恆 現 故 曰 具 ， 平 等 即 法 性 ， 現 實 無 分 別 。 於 台 教 性 具 義 ，

應 如 是 如 實 了 知 。 非 自 性 生 ， 非 性 自 有 ， 法 性 平 等 ， 是 為 一 心 。 舊

來 鮮 有 用 《 無 量 義 經 》 述 圓 教 者 ， 然 是 經 為 法 華 前 方 便 ， 故 此 引 之

以 證 成 性 具 義 。 先 察 辨 此 性 具 義 已 ， 然 後 於 蕅 師 之 台 教 宗 見 可 以 明

白 解 了 。  

夫 蕅 益 大 師 之 教 證 得 力 處，實 自《 大 佛 頂 首 楞 嚴 經 》，如 傳 云 ：  

二十三歲，聽大佛頂經，謂世界在空，空生大覺，遂疑何故有

此大覺，致為空界張本？但昏散最重，功夫不能成片。因決意

出家，體究大事。 20 

可 見 啟 蕅 師 疑 情 者 ， 端 由 此 經 。 唯 此 條 亦 有 當 留 意 處 。 一 則 蕅 師 久

習 儒 理 ， 理 學 中 於 性 命 宇 宙 之 說 ， 固 有 其 所 是 ， 豈 一 旦 遊 心 內 典 ，

便 捨 前 學。蓋 就 儒 家，世 界 自 是 天 理 流 行，象 山、陽 明 進 而 更 唱「 宇

宙 吾 心 ， 心 外 無 理 。 」 今 蕅 師 之 所 疑 ， 乃 在 內 典 既 云 世 界 但 因 緣 假

                                                        
17《無量義經‧說法品》，T9,no .276,p. 385c18。。 
18《無量義經‧說法品》，T9,no .276,p. 385c21。 
19 隋‧釋智顗：《四念處》，(CBETA 中國電子佛典學會，2016 年)，T9,no .1918,p. 578c23。 
20 〈八不道人傳〉，頁 4～5。 

合 ， 非 有 實 理 ， 有 依 空 立 。 弗 何 其 中 更 有 覺 性 真 心 ， 為 業 果 依 ， 乃

至 造 成 空 界 。 固 當 時 尚 為 明 了 經 中 「 性 色 真 空 ， 性 空 真 色 」 之 理 ，

以 致 取 妄 生 疑 。 二 則 斯 句 原 作 ，  

空生大覺中，如海一漚發，有漏微塵國，皆依空所生，漚滅空

本無，況復諸三有。 21 

就 經 文 義 ， 覺 性 平 等 ， 法 爾 現 實 而 當 體 寂 滅 。 若 於 不 生 滅 中 妄 見 生

滅 ， 則 分 別 虛 空 世 界 乃 至 眾 生 情 量 ， 執 妄 成 惑 。 若 見 有 依 空 立 ， 空

亦 假 名 ， 如 實 現 前 曰 具 ， 如 幻 生 滅 非 常 ， 則 見 亦 無 所 住 ， 無 住 故 雙

照 。 照 於 無 住 ， 則 非 彼 此 ， 無 先 後 ， 平 等 不 動 ， 覺 所 覺 空 ， 是 謂 雙

遣 。 是 謂 如 實 了 見 於 中 道 義 。 若 就 蕅 師 所 引 「 世 界 在 空 ， 空 生 大 覺

者 ， 則 是 但 以 空 為 虛 空 義 ， 而 以 諸 有 皆 在 空 中 ， 此 是 無 義 謂 語 。 又

以 絕 性 渾 然 ， 忽 然 生 成 虛 空 ， 空 中 又 復 生 成 諸 有 。 此 是 非 因 計 因 。

以 覺 性 為 生 因 大 本 ， 是 謬 為 緣 起 。 違 緣 起 則 乖 中 道 ， 乖 中 道 則 失 佛

法 。 依 蕅 師 所 言 ， 是 其 聽 得 ， 想 是 當 時 講 經 者 有 此 解 釋 ， 啟 其 疑 惑

也 。 夫 佛 法 中 往 往 包 藏 瑕 疵 ， 良 由 學 者 偏 取 妄 計 ， 不 能 如 實 信 解 於

正 量 故 ， 其 輕 者 止 步 於 膚 淺 尚 無 關 緊 要 ， 且 或 有 助 於 俗 ； 其 重 則 障

所 行 道，遮 佛 知 見，杜 塞 視 聽，阻 人 發 心。此 關 係 至 大，業 果 不 輕 。

但 積 非 成 是 ， 異 時 皆 然 。  

而 蕅 益 大 師 自 徑 山 悟 道 ， 頓 袪 舊 疑 。 如 傳 云 ：  

因知此身從無始以來，當處出生，隨處滅盡，但是堅固妄想所

現之影，剎那剎那，念念不住。 22 

當 處 出 生 ， 是 現 實 宛 然 ； 隨 處 滅 盡 ， 則 無 常 無 我 。 堅 固 妄 影 者 ， 即

於 不 生 不 滅 中 妄 見 生 滅 。 見 念 念 不 住 者 ， 即 是 應 無 所 住 而 生 其 心 ；

以 見 無 住 者，見 亦 不 住 故。住 無 所 住 者，是 謂 稱 性 起 脩；住 無 住 相 ，

故 全 脩 在 性。蕅 益 大 師 如 是 解 了 實 相，故 曰：「 因 果 妙 脩，全 歸 性 具 ，

化 他 力 用 ， 寧 隔 體 宗 。 」 23 理 事 權 實 ， 只 現 前 一 念 ， 具 足 宛 然 ； 而

介 爾 一 念 ， 如 如 平 等 ， 畢 竟 寂 滅 。 此 理 固 非 蕅 師 所 獨 悟 ， 亦 非 台 家

之 私 珍 ， 乃 佛 法 之 終 始 ， 宗 教 之 一 貫 也 。 唯 能 解 了 如 是 實 相 ， 故 說

性 德 而 不 違 緣 起 ， 言 三 觀 而 不 落 分 別 。 無 分 別 者 ， 法 爾 當 體 空 寂 ；

如 緣 起 者 ， 現 前 一 念 常 住 。 故 曰 ：  

十界一心，事造與理具，徧攝徧含；一境三諦，橫遍豎歷，非

                                                        
21《大佛頂如來密因修證了義諸菩薩萬行首楞嚴經》，(CBETA 中國電子佛典學會，2016 年)，

T19,no .945,p. 130a21。 
22〈八不道人傳〉，頁 6。 
23

 明‧釋蕅益：《大佛頂如來密因修證了義諸菩薩萬行首楞嚴經玄文‧玄義序》， (佛陀教育基金

會，2005 年)，頁 3。 

http://tripitaka.cbeta.org/
http://tripitaka.cbeta.org/

共非別。 24 

諸 假 名 有 ， 是 法 住 法 位 ； 現 相 常 住 ， 而 當 體 空 寂 。 執 其 堅 實 ， 故 方

限 而 歷 閣；了 本 無 住，原 不 來 而 不 去。故 曰：「 見 有 生 滅，知 無 動 轉。」

見 諸 法 爾 因 緣 生 滅 而 無 分 別 是 生 滅 相 ， 以 其 性 向 空 寂 ， 但 緣 起 故 。

如 實 了 知 ， 以 性 空 故 平 等 ， 平 等 故 不 動 ， 不 動 則 無 住 ， 無 住 故 常 住

現 實 ， 以 無 去 來 故 。 能 知 所 知 ， 能 見 所 見 ， 一 向 寂 滅 ， 平 等 不 動 。

以 能 所 俱 無 性 故 。 如 是 了 知 ， 是 謂 住 無 所 住 ； 如 是 乃 為 依 於 中 道 。

非 共 非 別 者 ， 若 共 則 違 緣 起 ， 若 別 則 緣 起 不 立 。  

藕 益 大 師 以 宗 乘 之 解 悟 ， 賅 通 《 楞 嚴 》 然 後 會 合 以 天 台 教 觀 ，

況 七 大 於 真 際， 通 萬 行 於 法 界 。如 其 言 曰 ：「 性 相 二 宗，本 無 矛 盾 ，

融 以 心 鏡 ， 一 齊 透 徹 。 」 25 施 之 於〈 大 學 直 指 〉， 則 極 談 性 德 。 性 德

者 ， 性 具 之 實 相 功 德 也 。 性 空 故 大 ， 顯 德 由 脩 ， 脩 是 謂 學 。〈 大 學 〉

宗 旨 ， 以 藕 師 所 見 ， 則 台 教 所 云 「 稱 性 起 脩 ， 全 脩 在 性 」 也 。  

(二 )由「 我 法 二 空 ， 轉 識 成 智 」 理 會 唯 識 性 相  

次 就 唯 識 性 相 。 夫 法 相 唯 識 宗 ， 就 脩 證 說 曰 瑜 伽 行 派 ， 對 中 觀

之 深 見 而 言 曰 廣 行 派 。 可 知 此 宗 所 重 ， 在 漸 次 登 級 ， 知 一 切 法 ， 唯

識 所 變 ， 信 解 信 相 ， 隨 順 抉 擇 。 至 於 通 達 無 所 得 義 ， 於 隨 法 行 如 實

脩 習 。 解 脫 二 取 ， 證 得 轉 依 ， 究 竟 決 定 。 然 此 宗 之 量 理 精 竅 ， 法 數

繁 密 。 初 學 每 嘆 其 博 而 深 以 為 苦 。 其 實 唯 識 易 性 而 難 喻 ， 中 觀 難 性

而 易 喻 。 夫 講 唯 識 者 ， 多 談 八 識 ， 於 其 藏 執 變 現 ， 信 之 不 疑 ； 若 責

之 以 變 現 之 規 矩 ， 識 境 之 安 立 ， 與 證 理 之 確 量 ， 則 多 不 知 所 云 。 是

其 難 喻 也 。 講 中 觀 者 ， 或 極 稱 一 切 法 空 ， 本 來 不 生 ， 今 亦 不 滅 ， 諸

行 無 實 ， 成 住 壞 空 。 以 於 一 切 事 物 皆 莫 執 著 語 諸 學 者 ， 說 者 聽 者 似

乎 皆 喻 。然 若 責 以「 空 中 將 有 不 空 否 」， 則 多 生 疑 悶 ；或 臨 之 以 事 ，

則 翻 棄 所 學。是 其 難 性 也。然 理 若 弗 喻，雖 似 信 而 未 篤；信 之 弗 安 ，

由 理 證 之 未 確 。 蓋 一 般 言 唯 識 者 ， 先 自 八 識 規 矩 ， 明 唯 識 無 境 ， 唯

識 所 變 。 推 種 種 身 心 器 界 ， 乃 至 道 理 行 果 。 歸 諸 根 識 之 緣 現 ， 種 子

之 異 熟 。 道 固 不 謬 ， 然 往 往 實 執 識 有 ， 任 彼 遷 流 ， 隨 執 生 死 ， 不 喻

其 脩 證 入 處 。 言 中 觀 者 亦 往 往 同 病 。 蓋 執 一 切 習 空 ， 實 有 空 見 ， 取

於 頑 空 ， 造 作 不 空 ， 疏 于 脩 證 解 縛 之 道 。 言 性 宗 及 台 賢 禪 家 者 ， 亦

往 往 同 病 。  

蓋 執 有 本 性 實 住 ， 出 生 一 切 ， 具 造 諸 有 ， 是 不 生 不 滅 ， 常 住 本

然 。 而 不 喻 止 觀 事 理 脩 證 之 道 ， 皆 同 戲 論 ， 不 如 法 行 ， 不 應 道 理 。

                                                        
24《大佛頂經玄義序》，頁 3。 
25 釋蕅益：《重刻大佛頂經玄文序》，頁 1。 

以 皆 執 取 實 有 性 故 ， 若 信 有 者 ， 有 則 無 常 ， 無 常 則 非 實 ， 非 實 故 性

非 有 。 性 非 有 故 不 礙 緣 起 ， 如 緣 起 則 無 去 來 ， 無 去 來 則 不 生 滅 ， 不

生 滅 故 空 寂，空 寂 則 平 等，平 等 即 不 動，不 動 曰 常 住，常 住 則 現 實 。

以 爾 等 識 境 情 世 界 ， 住 異 緣 起 。 性 相 空 寂 ， 非 有 空 性 。 故 知 此 宗 所

見 ， 根 境 無 實 ， 唯 識 所 變 ， 識 亦 非 實 ， 根 境 變 現 。 彼 此 為 緣 ， 現 相

寂 滅 。《 唯 識 三 十 論 頌 》 云 ：  

是諸識轉變，分別所分別，由此彼皆無，故一切唯識。 

稱 唯 識 者 ， 為 諸 我 法 但 假 名 有 ， 虛 妄 變 現 ， 是 「 由 一 切 種 識 ，

如 是 如 是 變 」， 而 異 熟 業 種 之 阿 賴 耶 識 「 恆 轉 如 瀑 流 」， 代 謝 相 續 ，

無 住 無 我 。 然 由 惑 此 相 續 之 假 合 ， 執 為 我 身 ， 故 流 轉 生 死 。 所 謂 ：  

由諸業習氣，二取習氣俱，前異熟既盡，復生於異熟。 

執 假 為 我 ，惑 妄 成 實 ， 故「 以 展 轉 力 故， 彼 彼 分 別 生 」。以 認 彼

識 境 變 現 者 ， 能 所 實 有 。 實 有 相 續 能 變 之 識 ， 實 有 無 常 既 變 之 境 。

執 有 性 者 ， 性 法 不 空 。 諸 有 皆 無 常 ， 無 常 既 變 ， 變 無 實 性 ， 無 自 性

空，空 故 不 可 得，不 可 得 即 無 所 住。無 住 故，如 實 平 等，畢 竟 寂 滅 。

故 曰 ：  

現前立少物，謂是唯識性，以有所得故，非實住唯識。若實於

所緣，智都無所得，爾時住唯識，離二取相故。 

所 以 相 宗 之 見 。 一 切 唯 識 ， 識 不 可 得 。 不 可 得 是 勝 義 ， 勝 義 即

畢 竟 寂 滅 。 一 切 境 界 ， 當 體 空 寂 故 ， 平 等 不 動 ， 是 真 如 性 。 能 變 所

變，畢 竟 不 可 得 故。其 中 無 住，唯 以 無 住，故 畢 竟 寂 滅。非 住 於 寂 ，

無 住 故 寂，寂 滅 不 動，故 現 爾 常 住，住 無 所 住，謂 實 住 唯 識。故 曰 ：  

此諸法勝義，亦即是真如，常如其性故，是唯識實性。 26 

相 宗 許 勝 義 ， 以 離 我 法 二 取 之 虛 妄 偏 計 ， 而 見 當 體 空 寂 ， 圓 成

現 實 之 不 可 得 性 。 若 中 觀 家 ， 即 此 勝 義 尚 不 可 得 ， 是 畢 竟 空 。 然 離

二 取 執 ， 住 無 所 住 ， 一 向 寂 滅 ，平 等 不 動 。為 諸 宗 所 共 依 。《 大 乘 百

法 明 門 論 》 云 ：「 如 世 尊 言 ， 一 切 法 無 我 。 」 又 云 ：  

言無我者，略有二種；一者，補特伽羅無我；二者，法無我。
27 

補 特 伽 羅 者 ， 譯 假 名 我 。  

                                                        
26 此處所云相宗義，及以上所引偈頌，皆本《唯識三十論頌》，不一一列舉。世親造、唐‧三藏

玄奘譯：《唯識三十論頌》，(CBETA 中國電子佛典學會，2016 年)，T31,no .1586,p. 60a。 
27

 世親造，唐‧三藏玄奘譯：《大乘百法明門論》，(CBETA 中國電子佛典學會，2016 年)，

T31,no .1614,p. 855c20。 

今 蕅 益 大 師 ， 得 此 相 宗 大 義 故 ， 較 諸 八 識 規 矩 ， 尤 其 注 意 於 離

二 麁 重 之 我 法 二 空 觀 。 蓋 知 二 取 相 空 ， 別 見 或 斷 ； 住 二 取 空 觀 ， 則

思 惑 伏。如 是 觀 者，是 無 漏 行。由 行 達 果，至 畢 竟 解 脫，擇 滅 離 繫 。

故 《 唯 識 三 十 論 頌 》 曰 ：  

無得不思議，是出世間智，捨二麁重故，便證得轉依。此是無

漏界，不思議善常，安樂解脫身，大牟尼名法。 28 

無 漏 無 為，不 可 設 求。然 由 二 取 空 觀，「 不 住 一 切 法，而 脩 諸 道 品 」，

知 妄 即 離 ， 離 即 無 住 。 一 向 無 住 ， 以 至 於 離 繫 解 脫 。 故 世 尊 名 之 為

法 。  

夫 轉 依 者 ， 末 那 識 是 有 漏 因 ， 染 法 所 依 。 若 從 第 六 識 ， 如 理 思

維 ， 如 實 諦 觀 ， 知 現 實 宛 然 ， 一 向 無 住 ， 即 轉 第 六 識 為 妙 觀 察 智 。

又 從 前 五 識 緣 諸 善 法，薰 善 於 藏。以 意 識 無 住，故 即 善 業 成 無 漏 因 。

無 住 故 平 等 ， 平 等 則 離 繫 。 於 是 轉 末 那 之 執 染 為 平 等 性 智 。 以 其 平

等 如 如 ， 故 餘 識 亦 不 住 其 染 而 成 無 漏 。 是 之 謂 轉 依 ， 良 有 我 法 二 取

空 觀 之 故 。 此 蕅 師 之 於 相 宗 ， 所 依 特 重 我 法 二 空 之 唯 心 識 觀 也 。  

如 蕅 師 自 述 於 悟 境 云 ：  

因知此身從無始以來，當處發生，隨處滅盡；但是堅固妄想所

現之影，剎那剎那，念念不住。 29 

夫 根 塵 相 緣 ， 依 緣 成 識 ， 根 塵 無 實 ， 變 現 唯 識 。 起 則 同 現 ， 沒

則 俱 隱 。 故 謂「 當 處 發 生 」。 妄 想 堅 固 所 執 ， 成 八 識 身 ，想 既 遷 流 生

滅 ， 何 有 堅 實 ， 緣 遷 即 謝 。 故 謂「 隨 處 滅 盡 」。 而 依 緣 起 沒 ， 念 念 不

住，故 當 體 空 寂，謂 一 向 真 際。得 此 一 向，如 如 平 等，故 諸 依 可 轉 ，

謂 之 迴 向 。 迴 小 向 大 ， 迴 真 向 俗 ， 而 彼 此 之 間 ， 一 向 如 如 ， 平 等 真

際 。 所 謂 「 不 起 本 座 ， 現 化 十 方 」， 法 界 熙 熙 同 此 實 相 故 也 。  

其 用 諸〈 大 學 直 指 〉， 則 合 前 台 家 性 脩 之 旨 ，進 而 會 通 格 、致 、

正 、 誠 、 脩 、 齊 、 治 、 平 之 功 夫 為「 捨 二 麁 重 ， 證 得 轉 依 」， 即 我 法

二 空 之 觀 也 。 然 而 奘 師 所 傳 ， 八 識 皆 妄 ， 待 緣 浮 影 ， 現 相 真 實 。 唯

捨 二 取 分 別 ， 轉 識 成 智 ， 離 妄 祛 惑 ， 便 見 法 爾 圓 成 勝 義 。 故 證 無 漏

果 ， 捨 異 熟 名 。 然 奘 師 以 前 ， 及 後 來 一 般 之 言 相 宗 者 ， 則 多 言 惑 性

成 識 ， 以 虛 妄 變 現 之 識 之 見 ， 有 一 真 性 在 ， 迷 則 流 轉 ， 覺 者 返 真 。

更 引《 大 乘 起 信 論 》云 ：「 不 生 不 滅 與 生 滅 和 合 ，非 一 非 異 ， 名 阿 黎

耶 識 。 」 30不 生 滅 者 曰 真 如 ， 生 滅 者 是 妄 想 。 然 惑 性 成 識 ， 從 真 起 妄

                                                        
28《唯識三十論頌》，T31,no .1586,p. 61c。 
29〈八不道人傳〉，頁 6。 

之 說 ， 與 緣 起 相 違 。 所 以 者 何 ， 識 境 根 塵 ， 能 緣 所 緣 ， 能 變 所 變 ，

法 爾 如 是，性 相 空 寂 故。空 故 無 常，無 常 故 無 我，無 我 故 隨 順 緣 起 ，

緣 起 則 無 所 住 ， 無 住 故 畢 竟 不 可 得 。 不 可 得 故 ， 如 如 平 等 ， 一 向 寂

滅 ； 平 等 不 動 故 ， 現 爾 常 住 。  

若 聞 說 常 恆 真 心，便 執 認 以 為 實 有 本 體，含 妄 受 薰，取 真 擇 滅 。

是 謂 不 解 如 實 義 ， 不 知 緣 ， 況 於 法 界 。 但 為 名 言 知 見 所 網 ， 陷 惑 取

妄 故 也 。 如 蕅 師 之 疏 《 起 信 論 》， 名 曰 《 裂 網 》， 裂 其 惑 著 名 言 ， 妄

成 愛 見 之 網 也 。 故 蕅 師 之 言 法 相 唯 識 ， 雖 較 近 乎 真 心 系 ， 而 非 奘 師

之 妄 心 系 。 然 由 直 入 我 法 二 空 之 觀 ， 知 全 妄 即 真 ， 生 滅 法 爾 即 是 勝

義。真 心 朗 然，周 足 遍 照。而 其 中 畢 竟 不 可 得，如 是 故 與 緣 起 不 違 。  

(三 )由「 心 外 無 物 ， 心 外 無 理 」 理 會 陽 明 致 良 知 教  

次 就 陽 明 良 知 教 者。一 家 要 旨，但 求 諸 心。如《 傳 習 錄 上 》云 ：  

愛問：至善只求諸心，恐於天下事理有不能盡？先生曰：心即

理也。天下又有心外之事，心外之理乎？ 31 

夫 理 固 造 化 之 流 行 ， 心 者 動 靜 之 神 明 。 流 行 於 物 者 生 生 之 機 ， 存 乎

中 者 精 一 之 神 ， 布 諸 事 者 絜 矩 之 道 。 生 機 周 通 而 不 殆 ， 神 明 靈 應 而

莫 方 。 所 以 不 殆 者 ， 形 諸 代 謝 往 復 而 無 不 生 ； 所 以 莫 方 者 ， 照 諸 存

沒 動 靜 而 莫 不 神 。 故 曰 ：  

仁者以天地萬物為一體，使有一物失所，便是吾人未有盡處。32 

仁 者 心 之 德 ， 德 者 天 理 之 發 動 。 心 即 性 ， 性 即 理 。 故 始 造 之 功 即 良

知 而 是 ， 終 至 之 用 即 是 此 良 知 。 一 以 貫 之 ， 下 學 上 達 之 道 也 。 是 故

謂 知 行 合 一 ，「 知 是 行 之 始 ， 行 是 知 之 成」 33 ， 始 終 為 一 ， 知 至 而 至

之 也 。 何 謂「 知 至 」，良 知 無 知 而 無 不 知 ；故 即 日 用 動 靜 之 間 ，莫 非

良 知 發 揮 處；知 者，主 宰 義 也。何 謂「 知 至 」，如 其 知 之 所 在 而 正 之 ，

如 其 正 是 知 之 盡 ； 故 即 此 日 用 動 靜 ， 便 是 良 知 。 言 良 知 者 ， 即 用 而

彰 體 。 用 即 體 如 水 流 溼 ， 如 火 炎 熱 ； 體 即 用 如 惡 惡 臭 ， 如 好 好 色 。

但 致 其 良 知 之 至 也 。 而 良 知 者 ， 無 知 無 不 知 ， 無 為 無 不 為 。 即 知 之

當 體 是 無 知 ， 即 為 之 當 體 是 無 為 。 無 知 無 為 ， 故 常 虛 常 定 ； 無 不 知

無 不 為 ， 故 常 明 常 健 。 故 曰 ：  

                                                        
31 明‧王守仁：《傳習錄‧上‧徐愛錄》。見《王陽明傳習錄及大學問》，(黎明文化，2001 年)，

第三條，頁 4。 
32《傳習錄‧上‧薛侃錄》，第九十二條，頁 41。 
33《傳習錄‧上‧徐愛錄》。第五條，頁 7。 

http://www.books.com.tw/web/sys_puballb/books/?pubid=limin
http://tripitaka.cbeta.org/
http://tripitaka.cbeta.org/

定者，心之本體，天理也；動靜，所遇之時也。 34 

此 猶 明 道 先 生 所 云 ：「 所 謂 定 者 ， 動 亦 定 ， 靜 亦 定 。 」良 知 見 在 ， 川

流 不 息，不 以 作 而 後 動，不 以 止 而 後 靜。所 遇 之 時 別，所 居 之 位 異 ，

而 聖 人 心 體 自 然 ，「 動 而 無 動 ， 靜 而 無 靜 」， 如 其 知 之 所 至 而 致 ， 所

謂 至 誠 也 。 故 現 前 一 念 ， 便 是 良 知 ； 念 無 未 發 ， 良 知 常 爾 。 見 一 念

現 在 之 良 知，便 是 天 理 之 流 行。念 念 相 續 即 是 心，心 稱 是 德 即 是 性 ，

性 爾 如 是 即 是 理 ， 天 理 流 行 是 良 知 。 本 末 始 終 ， 莫 有 不 同 。 故 功 夫

修 養 只 在 致 良 知 ； 徵 聖 克 果 便 是 良 知 致 。 始 終 要 旨 ， 但 求 諸 心 。 所

謂「 立 其 大 本 ， 擴 而 充 之 」 也 。 故 陽 明 釋〈 大 學 〉， 本 末 皆 在「 致 良

知 」。心 本 之 而 致 之，德 固 明 而 明 之。而 親 民 止 至 善 皆 非 明 德 外 事 ，

皆 非 良 知 外 事 ， 皆 非 心 外 事 。 故 釋 「 致 知 」 則 曰 「 致 吾 心 之 良 知 」

釋 「 格 物 」 則 曰 ：  

於其良知所知，即其意之所在之物而實正之，無有乎不盡。 35 

意 所 在 之 物 謂 之 事 ， 意 待 事 而 發 。 正 則 誠 也 。 故 格 其 物 即 正 其 事 ，

正 其 事 即 誠 其 意，「 誠 意 即 止 至 善 之 功 」。止 於 至 善 者，是 明 德 之 明 ，

良 知 之 至 ， 吾 心 全 體 大 用 之 盡 也 。 而 心 、 意 、 知 、 物 四 者 ， 通 在 一

心 ， 皆 是 良 知 之 發 見 ， 同 為 見 在 之 良 知 。 故 曰 ：  

身之主宰便是心，心之所發便是意，意之本體便是知，意之所

在便是物。 36 

如 是 可 知 ， 格 致 誠 正 ， 皆 同 此 良 知 之 功 ； 修 其 治 平 ， 莫 不 在 良 知 之

內 。 良 知 便 是 此 心 ， 心 即 性 ， 性 即 理 。 無 理 外 之 事 ， 無 心 外 之 理 。

既 良 之 流 行 ， 則 有 乎 不 善 。 善 固 非 惡 ， 既 善 則 亦 無 所 謂 善 。 但 純 是

天 理 之 流 行 ， 良 知 之 覺 照 ， 絕 對 絕 待 ， 通 為 一 也 。 不 以 善 盈 ， 不 緣

惡 虧 ； 始 既 虛 明 之 良 知 ， 終 即 良 知 之 圓 朗 。 所 謂 「 即 是 本 體 便 是 功

夫 」， 通 在 現 前 一 心 之 內 ， 即 心 自 爾 。 故 曰 ：  

其在於天謂之命，其在於人謂之性，其主於身謂之心；命也，

性也，心也，一也。 37 

但 盡 其 心，更 無 他 事。是 故 陽 明 致 良 知 之 教，一 家 要 旨，但 求 諸 心 。  

而 蕅 益 大 師 引 陽 明 學 ， 特 重 其「 心 外 無 物 ，心 外 無 理 」。如〈 大

                                                        
34《傳習錄‧上‧陸澄錄》，第四十四條，頁 25。 
35 原文作：「於其良知所知之善者，即其意之所在之物而實為之，無有乎不盡；於其良知所知之

惡者，即其意之所在之物而實去之，無有乎不盡。然後物無不格。」見明‧王守仁：《大學問》，

頁 191。 
36《傳習錄‧上‧徐愛錄》，第六條，頁 9。 
37 明‧王守仁：《尊經閣記》。 

學 直 指 〉 云 ：  

舉凡天下國家，皆是此心所現物；舉凡修其治平，皆是此心所

具事。 38 

然 相 較 於 陽 明 言 良 知 ，蕅 師 則 稱 之 為 性 德 。故 曰：「 性 本 具 三 義，名

之 為 德 。 」 顯 引 台 家 一 性 三 德 之 義 。 唯 即 心 言 性 ， 稱 體 則 曰 心 ， 顯

用 則 曰 性 ， 明 德 即 是 知 ， 知 則 無 所 不 至 。 所 以 無 所 不 至 者 ， 不 起 而

至，不 迥 而 返，不 來 亦 不 出。此 便 是 自 性 寂 而 常 照，照 而 常 寂 之 理 ；

便 是 「 良 知 無 知 而 無 不 知 」 之 旨 。 現 前 一 念 心 中 具 足 ， 剎 那 真 實 ，

法 爾 如 是 。 如 陽 明 南 鎮 花 樹 之 喻 ：  

你未看此花時，此花與汝心同歸於寂；你來看此花時，則此花

顏色一時明白起來，知此花不在你心外。 39 

知 非 由 於 照 物 ， 物 自 見 於 知 中 ； 心 不 住 於 宰 事 ， 事 自 安 於 心 內 。 故

通 物 皆 一 知 ， 即 事 皆 一 心 。 何 以 故 爾 ？ 在 於 陽 明 ， 則 但 在 良 知 之 稱

性 發 揮 。 然 就 佛 法 而 言 ， 必 本 諸 緣 起 。 隨 順 緣 起 即 如 實 相 ， 實 相 如

如 故 一 向 寂 滅 ， 性 相 空 寂 故 平 等 不 動 ， 不 動 故 現 爾 常 住 ， 常 住 故 現

現 真 實 。 識 境 如 如 性 ， 隨 處 滅 盡 ， 故 一 時 俱 隱 ； 根 塵 相 如 如 ， 當 處

發 生 故 ， 一 時 俱 顯 。 現 前 一 時 故 ， 不 縱 不 橫 ； 一 時 現 前 故 ； 非 先 非

後 。 一 向 平 等 故 ， 不 來 不 去 ； 法 爾 如 是 故 ， 非 出 非 沒 。 此 為 自 性 圓

具 功 德 ， 一 切 法 不 失 ， 一 切 業 成 就 。 以 法 爾 實 相 ， 平 等 平 等 。 隨 順

緣 起 故 。  

此 蕅 師 所 謂 現 前 一 念 心 ， 與 陽 明 所 謂 良 知 之 根 本 差 別 。 蓋 功 用

相 似 ， 體 性 有 殊 。 良 知 是 理 ， 為 實 有 ， 為 流 行 ， 然 虛 通 靈 明 為 性 。

現 前 一 念 ， 為 無 常 ， 為 空 寂 ， 而 無 住 常 住 為 性 。 而 良 知 中 不 可 容 空

寂 之 性 ， 空 性 中 自 然 有 良 知 之 用 。 何 以 故 ， 良 知 是 天 理 流 行 ， 若 風

入 林 ， 似 光 照 暗 ； 空 性 則 平 等 平 等 ， 如 水 投 水 ， 似 空 合 空 。 故 蕅 師

之 於 陽 明 良 知 教 ， 但 汲 引 其 「 心 外 無 物 ， 心 外 無 理 」 之 旨 ， 而 於 致

知 之 功 夫 ， 則 不 同 陽 明 先 立 大 本 ， 再 以 之 格 物 誠 意 脩 身 ， 至 於 止 至

善 。 但 用 我 法 二 空 之 觀 ， 泯 其 能 所 之 執 ， 至 於 大 通 之 境 ， 而 復 其 本

來 自 性 圓 具 之 德 證 。 故 雖 皆 明 本 心 性 ， 然 出 入 不 同 。 陽 明 則 必 有 事

焉 之 知 行 合 一 ， 蕅 師 則 知 妄 即 離 之 全 脩 在 性 。 不 可 濫 同 。 而 蕅 師 既

取 良 知 教 之 一 端 ， 而 以 佛 法 之 態 度 使 用 之 。 以 達 「 助 顯 第 一 義 諦 」

之 旨 趣 。  

                                                        
38《大學直指補註》， 頁 2。 
39《傳習錄‧下‧錢德洪錄》，第七十五條，頁 145。 



14 
 

三 ，審 〈大 學直 指〉 之理 趣所 在  

上 來 說 明 蕅 益 大 師 以 陽 明 良 知 教 之 「 心 外 無 物 ， 心 外 無 理 」 為

〈 大 學 〉 本 義 ， 而 用 台 教 之 「 稱 性 起 脩 ， 全 脩 在 性 」 理 其 性 相 之 本

末 ； 用 相 宗 之 「 我 法 二 空 ， 證 得 轉 依 」 述 其 脩 證 之 始 終 。 以 下 則 本

諸〈 大 學 直 指 〉，隨 文 見 義。不 更 揀 出 陽 明 之 語，但 本 其 大 義 以 申 之 。

蓋 在 蕅 師 之 理 路 ， 陽 明 所 見 ， 即 〈 大 學 〉 本 義 。 即 以 「 致 良 知 教 」

作 為〈 大 學 〉宗 旨 。〈 直 指 〉之 功 ， 不 過 汲 水 增 冰 ， 用 楔 出 楔 。 揚 聲

於 弦 外 ， 顯 義 於 詮 中 也 。 分 為 三 支 ， 初 隸 名 ， 次 表 法 ， 又 次 示 修 。  

(一 )隸 名  

初 ， 隸 名 者 。 一 則 釋 〈 直 指 〉 之 名 ， 二 則 釋 〈 大 學 〉 之 名 。 直

指 者 ， 如〈 序 〉 云 ：「 談 不 二 心 源 也 」。 是 以 〈 大 學 〉一 篇 ，「 自 天 子

以 至 於 庶 人，壹 次 皆 以 脩 身 為 本 」，主 身 者 心 也。現 前 之 天 理 流 行 ，

成 物 之 性 ， 理 在 心 顯 ， 心 即 理 也 。 唯 此 真 實 ， 更 無 兩 事 。 依 佛 法 而

言 ， 隨 順 緣 起 ， 一 向 寂 滅 ， 常 住 現 實 。 通 文 字 相 ， 莫 非 平 等 法 性 。

以 空 性 故 ， 同 此 現 前 一 念 心 ， 不 一 不 異 。 不 一 者 ， 在 心 非 物 ， 在 物

非 心 ； 不 異 者 ， 對 心 見 物 ， 對 物 見 心 。 不 異 則 非 二 ， 不 一 則 二 亦 不

立 。 是 之 謂 平 等 平 等 ， 是 名 不 二 。 見 此 法 性 ， 即 識 自 心 源 ， 故 曰 直

指。大 學 者，大 人 之 學 也。「 大 人 與 天 地 萬 物 為 一 體 」，故 大 而 無 外 。

非 固 與 之 一 也 ， 是 但 吾 心 自 然 一 體 之 仁 也 。 如 是 而 學 ， 其 學 則 大 ；

大 人 之 學，則 自 然 成 德。依 陽 明 之 意，非 學 以 致 乎 大 也。為 其 大 故 ，

所 學 亦 大。所 謂「 學 者 不 應 求 效 驗，積 深 自 然 功 成 」。據 蕅 師 之 意 ，

則 大 之 謂 徧 ， 學 之 謂 覺 。 徧 者 ， 即 是 此 心 ， 豎 窮 三 世 ， 橫 徧 十 方 ，

無 我 非 常，現 實 常 住。以 隨 順 緣 起 故。覺 者，有 始 有 終。始 者 本 覺 ，

即 是 此 心 ， 體 無 動 靜 ， 相 不 生 滅 ， 用 非 出 沒 。 不 用 時 括 羅 無 遺 ， 用

時 泯 絕 無 寄 。 用 與 不 用 ， 皆 隨 順 緣 起 。 如 如 空 性 故 ， 性 德 宛 然 。 若

於 其 中 ， 明 了 性 相 ， 是 名 始 覺 。「 見 緣 起 者 即 見 佛 」之 謂 也 。 但 眾 生

常 情 所 蔽 ， 認 假 合 有 實 ， 執 我 身 可 待 ， 以 道 果 堪 得 。 無 知 惑 知 ， 知

惑 無 知 ，「 於 不 生 滅 中 妄 見 生 滅 」， 則 背 覺 合 塵 。 是 故 「 本 覺 猶 如 不

覺 」 也 。 終 者 覺 滿 ， 蓋 既 見 此 現 前 一 念 心 ， 法 爾 緣 起 ， 平 等 實 相 。

如 是 正 念 緣 繫 法 界 ， 善 入 一 切 眾 生 心 業 行 處 ， 遍 至 九 有 三 際 而 無 所

住 。 由 離 諸 攀 緣 以 現 施 大 慈 ， 同 法 界 體 性 而 現 成 大 悲 。 自 覺 覺 他 ，

覺 行 圓 滿 。 因 覺 而 學 ， 學 以 致 覺 ； 由 良 知 而 行 ， 行 以 致 良 知 。 原 無

二 致 。〈 大 學 直 指 〉 云 ：  

大字即標本覺之體，學字即彰始覺之功。本覺是性，始覺是脩。

稱性起脩，全脩在性。性脩不二，故稱大學。 40 

本 末 始 終 ， 原 無 二 致 也 。  

(二 )表 法  

次 表 法 者 。 一 者 表 性 德 妙 修 之 法 ， 二 者 表 我 法 二 空 之 法 。 性 德

之 妙 脩 者 ， 下 學 上 達 ， 全 由 性 顯 ； 自 性 功 德 ， 緣 一 心 具 。 隨 順 緣 起

故 。 若 於 性 德 不 見 不 解 ， 但 為 不 能 如 理 思 維 於 緣 起 故 。 當 知 性 德 即

性 具 義 ， 前 己 俱 表 ， 茲 不 重 複 。 但 一 般 言 性 德 者 ， 於 台 教 之 三 諦 、

三 觀 、 三 智 、 三 德 ， 多 有 昧 執 名 言 之 偏 ， 以 為 心 中 自 有 實 理 實 法 。

由 不 了 緣 起 故，不 見 如 實 性。或 以 心 中 本 具 自 性 如 來 者，理 則 不 誤 ，

但 解 者 有 偏 。 所 以 者 何 ？ 彼 之 言 自 性 如 來 者 ， 就 本 覺 而 言 。 然 認 本

覺 為 能 知 之 識 ， 為 能 主 之 心 。 便 執 此 心 是 因 地 佛 身 。 夫 眾 生 固 在 因

地 ， 然 非 以 能 作 佛 因 故 名 本 覺 。 所 謂 本 覺 者 ， 但 現 前 一 念 心 ， 一 向

如 如 ， 性 相 平 等 故 。 若 不 能 觀 察 緣 起 ， 解 了 實 相 ， 則 逕 言 自 心 本 具

如 來 十 力 ， 四 無 所 畏 ， 乃 至 三 十 二 大 人 相 者 ， 不 免 於 妄 語 過 患 ， 但

皆 戲 論 故 。  

見 緣 起 故，即 是 如 來 實 智 般 若；見 實 相 故，即 是 涅 槃 一 向 解 脫 ；

見 平 等 故 ， 即 是 如 如 清 淨 法 身 。 若 能 如 是 觀 察 諦 知 ， 則 心 行 佛 智 眾

生 界 處 ， 決 定 信 解 ， 如 實 通 達 。 諸 正 定 聚 次 第 圓 滿 ， 即 得 超 越 世 出

世 間 ， 獲 得 二 種 殊 勝 善 巧 ， 所 謂 ：  

一者，上合十方諸佛本覺妙心，與佛如來同一慈力；二者，下

合十方六道眾生，與諸眾生同一悲仰。 41 

所 發 慈 悲，誠 諦 不 虛，為 能 如 理 觀 察 緣 起，了 達 實 相 故。作 是 觀 者 ，

名 曰 正 觀 ， 所 以 能 為 眾 生 作 真 實 利 益 ， 觀 心 無 住 故 ， 觀 佛 無 相 故 ，

觀 眾 生 無 作 故。無 住 即 如 實 空，無 相 是 如 幻 假 名，無 作 者 平 等 中 道 。

「 舉 一 即 三，非 先 後 也。說 之 次 第，理 非 次 第 」42 。如 是 如 理 作 意 ，

如 實 觀 察，便 見 三 諦、三 觀、三 智、三 德，乃 至 三 身，皆 一 心 中 得 ，

而 無 所 住 ， 平 等 寂 滅 。 是 謂 性 德 妙 脩 之 法 。  

表 我 法 二 空 者 。 唯 識 二 取 相 空 之 理 ， 俱 表 如 前 ， 茲 不 重 複 。 然

二 取 空 之 法 ， 固 非 相 宗 所 私 ， 是 三 乘 之 共 法 。 而 〈 大 學 直 指 〉 用 之

詮 解 格 物 誠 正 以 至 於 脩 齊 治 平 之 功 夫 始 終 ， 以 轉 依 和 其 次 第 ， 而 賅

攝 其 性 脩 要 旨 ， 歸 義 於 「 心 外 無 物 ， 心 外 無 理 」。 故 曰 ：  

                                                        
40《大學直指補註》， 頁 1。 
41《首楞嚴經》，卷六，T19,no .945,p. 128b23。 
42《始終心要》，T46,no .1915,p. 473b30。 

我法二執破，則物自格，猶《大佛頂經》所云：「不為物轉，

便能轉物」也。知至者，二空妙觀無間斷也。意誠者，由第六

識入二空觀，則第七識不復執第八識之見分為內自我法也。心

正者，由六七二識無我執故，第八識捨賴耶名；由六七二識捨

法執故，第八識捨異熟名，轉成菴摩羅識，亦名大圓鏡智相應

心品也。身脩者，第八識既成無漏，則一切五陰、十二處、十

八界皆無漏也。家齊國治天下平者，一身清淨，乃至十方三世

圓滿清淨也。 43 

識 相 微 細，舉 要 言 之，識 境 根 塵，剎 那 剎 那，現 現 生 滅，業 習 所 持 ，

新 新 相 續 。 由 執 此 生 滅 相 續 ， 認 為 性 相 。 而 不 知 是 等 法 爾 寂 滅 ， 畢

竟 不 可 得 。 乃 妄 取 主 宰 以 為 我 執 ， 迷 惑 我 身 以 為 法 執 。 若 取 迷 惑 ，

故 曰 無 明 。 由 於 無 明 ， 積 聚 業 染 ， 乃 至 於 純 大 苦 聚 集 。 若 實 解 了 二

取 相 空 ， 如 理 觀 察 ， 了 了 照 見 諸 行 寂 滅 ， 於 其 中 間 ， 都 無 所 住 。 住

無 所 住 故，是 謂 一 向。一 向 如 如，名 甚 深 定。因 定 顯 智，是 無 漏 智 ，

所 行 境 界，如 水 中 月，不 出 不 入。依 智 起 行，是 清 淨 行，行 之 所 至 ，

一 切 清 淨 。 是 謂 觀 我 法 二 取 相 空 ， 妙 脩 之 法 。  

夫 清 淨 者，非 於 諸 法 性 空 故 清 淨，但 以 無 住 故 清 淨。此 無 所 住 ，

正 是 二 乘 行 法 差 別 。 聲 聞 乘 人 ， 知 苦 即 離 ； 緣 覺 乘 人 ， 見 集 立 斷 ；

菩 薩 乘 人，觀 法 無 住。不 斷 不 離，但 是 無 住，如 蜂 採 花，只 取 其 味 。

若 離 若 斷 者 ， 則 但 是 離 繫 ， 出 世 間 道 ， 不 受 後 有 ， 如 油 在 水 。 若 依

無 住 ， 則 見 法 爾 寂 滅 而 不 居 ， 諸 行 生 滅 而 不 流 。 無 常 即 空 ， 故 居 無

居 處 ； 生 滅 常 寂 ， 故 流 無 動 轉 。 住 無 所 住 ， 是 謂 隨 順 緣 起 ， 如 是 而

能 善 入 一 切 眾 生 心 處 ， 故 能 如 實 興 大 悲 意 。 其 心 平 等 而 終 無 退 沒 ；

緣 繫 情 識 而 解 脫 無 礙 。 皆 緣 如 理 締 觀 於 緣 起 實 相 ， 安 住 道 品 於 無 所

住 故 。夫「 一 切 智 智 作 意 相 應，大 悲 為 上 首 ，以 無 所 得 而 為 方 便 」。

無 所 得 即 無 所 住 ， 緣 無 所 住 ， 一 切 道 品 ， 乃 至 國 土 眾 生 ， 如 其 法 位

而 安 立 故 。 當 如 此 理 會 ， 方 見 二 乘 差 別 之 道 。 舊 來 諸 師 ， 往 往 以 為

阿 羅 漢 但 除 我 執 而 昧 於 法 ； 唯 菩 薩 乘 人 ， 解 二 無 我 。 彼 之 所 說 ， 粗

而 不 精 ， 語 焉 不 詳 ， 非 應 道 理 。 豈 不 聞「 未 伏 見 思 ， 先 發 弘 誓 」， 正

顯 菩 薩 發 心 於 無 所 住 義 。 如 此 審 查 ， 則 蕅 師 亦 難 免 有 昧 於 名 言 文 字

處 。 故 時 代 使 然 也 。 右 明 於 二 取 相 空 無 住 妙 脩 之 法 。  

(三 )脩 道  

又 次 脩 道 者 。 一 者 ， 脩 觀 心 以 自 覺 覺 他 之 道 ； 二 者 ， 脩 二 空 以

轉 識 成 智 之 道。觀 心 者，觀 此 現 爾 一 念，便 是 自 心 意 識，以 及 根 身 ，

                                                        
43《大學直指補註》， 頁 5～6。 



17 
 

乃 至 於 情 器 世 界 全 體 ， 而 於 其 中 ， 實 無 彼 等 種 種 諸 事 。 所 以 者 何 ，

性 相 平 等 故 ， 一 向 寂 滅 故 。 於 此 中 一 念 ， 明 明 照 了 而 無 所 住 。 緣 無

住 故 ， 見 一 切 法 ， 至 一 切 處 。 所 謂「 離 一 切 相 ， 即 一 切 法 」。 如 是 觀

察 覺 了 ， 是 名 解 脫 知 見 ， 住 無 所 住 故 。 諸 家 之 理 ， 賅 攝 於 此 。 明 了

無 住 ， 是 謂 究 竟 勝 義 ， 是 謂 方 便 善 巧 ， 是 謂 「 滅 度 一 切 眾 生 ， 而 無

有 一 眾 生 實 滅 度 者 」。住 無 所 住 者， 是 隨 順 緣 起；如 緣 起 者；見 畢 竟

空 ； 畢 竟 空 故 ， 一 向 平 等 。 平 等 平 等 故 ， 得 無 生 法 忍 。 是 謂 自 覺 。

如 是 於 平 等 法 中，善 住 無 住；故 能 積 聚 一 切 道 品，而 不 見 有 積 聚 者 。

善 入 一 切 眾 生 心 想 中 ， 而 不 得 眾 生 相 。 若 見 有 積 聚 ， 是 則 壞 道 品 ；

若 得 眾 生 相 ， 則 作 眾 生 害 。 何 以 故 ？ 以 有 所 住 故 ， 認 分 別 實 有 ， 陷

於 對 待 之 名 ， 則 不 能 於 眾 生 作 真 實 利 益 。〈 直 指 〉 云 ：  

既有所識，便不名見；既有所聽，便不名聞；既有所食，便不

知味。 44 

以 有 所 住 ， 囿 於 一 見 ， 則 雖 苦 苦 脩 集 資 糧 ， 但 是 闕 如 ， 反 增 迫

促 ， 與 道 相 違 故 。 住 無 所 住 ， 平 等 平 等 ， 則 安 穩 達 朗 ； 種 種 發 心 ，

種 種 迴 向 ， 及 與 道 品 資 糧 脩 集 ， 乃 至 一 切 眾 生 心 業 行 處 ， 乃 至 解 脫

智 證 無 漏 道 果 ， 皆 如 實 現 前 ， 法 爾 真 實 。 是 故 菩 薩 於 一 行 中 具 足 萬

行 ，化 諸 有 情 但 同 一 子 。豈 但 譬 喻 ， 誠 為 現 實 。 故 曰 ：「 良 以 明 德 之

中 ， 自 具 親 賢 樂 利 ， 橫 徧 天 下 ， 豎 窮 沒 世 。 」 45 但 「 迷 明 德 而 幻 成

身 及 天 下 國 家 ， 名 之 為 物 。 」 46 是 認 心 外 有 實 法 也 。 若 於 無 所 住 處

善 觀 其 心 ，所 謂 ：「 作 唯 心 識 觀 ，了 知 天 下 國 家 ，根 身 器 界 ， 皆 是 自

心 中 所 現 物，心 外 無 物。」47 則 外 心 非 有 而 如 幻，內 心 不 無 而 現 實 。

如 幻 現 實 ， 隨 順 緣 起 故 ， 如 實 觀 察 ， 如 實 了 別 。 若 見 現 前 一 念 圓 滿

現 實，住 無 所 住 而 畢 竟 寂 滅。故 能 所 好 好 之，所 惡 惡 之，為 民 父 母 。

是 謂 覺 他 ， 是 謂 於 諸 有 情 作 真 實 利 益 。  

觀 二 取 相 空 亦 復 如 是。「 我 法 二 執 是 無 始 妄 習，名 之 為 舊；觀 我

法 空 是 格 物 致 知 ， 名 之 為 新 。 」 48 破 妄 顯 真 ， 是 正 精 進 。 而 真 不 離

妄 ， 全 妄 即 真 。 求 真 妄 性 相 ， 了 不 可 得 ； 尋 真 妄 住 處 ， 住 無 所 住 。

如 是 作 意 諦 觀 ， 隨 順 修 持 ， 是 名 真 正 善 巧 方 便 ， 不 放 逸 行 。 去 舊 佈

新 ， 猶 因 病 施 藥 ， 如 渴 就 飲 ， 但 順 緣 起 ， 因 勢 制 宜 ， 其 中 無 有 實 為

主 者。但 法 位 對 待，施 設 假 名，權 成 主 賓。非 知 對 待 假 合 謂 之 無 住 ；

以 能 覺 照 明 了 而 隨 順 法 行，是 謂 無 住。如 蕅 師 所 言，迷 明 德 以 為 物 。

                                                        
44《大學直指補註》， 頁 13。 
45《大學直指補註》， 頁 10。 
46《大學直指補註》， 頁 4。 
47《大學直指補註》， 頁 4。 
48《大學直指補註》， 頁 10。 

認 實 有 法 住 者 ， 是 為 繫 著 於 法 ， 見 差 別 法 ， 而 不 能 如 實 安 立 諸 法 差

別 之 相 ， 偏 計 所 囿 故 。 乃 至 認 空 法 實 有 ， 緣 起 法 實 有 ， 無 住 無 為 法

實 有，皆 不 如 理 作 意，不 應 道 理。昧 於 空 故，違 緣 起 故，有 所 住 故 ，

為 於 無 為 故 。 不 能 解 了 性 相 現 實 ， 一 向 平 等 之 義 。 若 於 彼 等 ， 知 非

即 離 ， 依 於 無 住 無 所 得 方 便 之 行 ， 如 是 了 達 緣 起 實 相 ， 是 謂 於 我 法

二 空 正 念 觀 察 ， 數 數 隨 順 脩 習 。 唯 無 所 住 ， 是 名 隨 順 ， 如 於 法 行 ；

若 有 所 住，不 名 隨 順。如 先 嘗 極 甜 之 味，嚐 餘 則 不 甘，先 著 於 甜 故 。

然 諸 觸 受 者 ， 體 性 不 住 ， 甜 終 歸 淡 ， 故 能 隨 順 諸 味 ； 而 諸 味 亦 因 舌

性 無 住 故 ， 現 實 成 就 。 理 事 如 此 ， 況 於 情 器 五 陰 世 界 ， 乃 至 一 切 眾

生 心 意 行 處 。 以 能 觀 心 之 介 爾 一 念 ， 性 相 空 寂 ， 法 爾 緣 起 ， 故 一 切

法 及 境 界 現 成；此 現 前 一 念，覺 於 二 取 相 空，住 無 所 住，平 等 一 向 ，

故 一 切 法 及 境 界 安 立 。〈 直 指 〉 云 ：  

我法二執既破，則物自格，猶《大佛頂經》所云：「不為物轉，

便能轉物」也。知至者，二空妙觀不間斷也。 49 

為 無 所 得 故 ， 為 物 轉 ； 能 轉 物 者 ， 於 現 前 一 念 無 所 住 性 ， 覺 了

身 心 意 如 幻 無 住 。 如 實 而 住 者 ， 則 見 彼 彼 物 等 ， 亦 如 是 一 向 無 住 ；

不 住 故 隨 順 緣 起 ， 是 謂 能 轉 。 不 間 斷 者 ， 即 以 無 所 得 為 方 便 ， 住 無

所 住 ， 名 不 放 逸 。  

而 所 謂 轉 識 成 智 者 ，即 此 一 向 平 等，無 所 住 性 故。〈 直 指 〉云 ：  

正其心者，轉第八識為大圓鏡智也；誠其意者，轉第七識為平

等性智也；致其知者，轉第六識為妙觀察智也。 50 

但 言 後 三 之 轉 ， 而 不 及 前 五 ， 蓋 成 所 作 智 者 ， 是 智 證 ， 是 無 漏

聖 智 行 處 ， 於 為 諸 眾 生 作 大 利 益 中 顯 現 ， 所 作 一 切 如 實 成 就 之 智 。

所 謂「 明 明 德 於 天 下 」，所 謂「 物 格 」也。 皆 由 如 理 觀 察 二 取 相 空 ，

如 實 安 住 於 無 住 性 ， 隨 順 修 習 ， 證 得 轉 依 。 一 切 道 品 功 德 成 辦 ， 皆

由 轉 故 。 轉 依 於 道 ， 聞 思 脩 習 ， 現 現 無 住 。 於 一 向 寂 滅 平 等 性 中 ，

見 一 切 法，乃 至 業 識 種 子，性 相 體 用 了 不 可 得，出 沒 去 來 代 謝 無 住 ，

便 捨 二 取 麁 重 之 習 ， 次 第 便 離 二 取 所 依 。 而 於 一 切 法 自 性 離 繫 ， 平

等 不 動 中，圓 滿 現 實，通 達 了 了。業 識 轉 變，背 塵 合 覺；實 智 無 住 ，

行 無 住 行 。 皆 由 隨 順 緣 起 故 。  

四 ，結 語 (辨 成德 之效 )  

                                                        
49《大學直指補註》， 頁 5。 
50《大學直指補註》， 頁 5。 

右 來 已 隸 名 於 性 脩 不 二 之 本 覺 心 源 ， 已 表 法 於 二 取 相 空 之 平 等

性 德，見 脩 道 於 觀 心 無 住 而 離 惑 轉 依。則〈 大 學 直 指 〉之 顯 旨 隱 義 ，

皆 昭 析 可 喻 。 然 佛 法 進 出 世 之 道 ， 儒 宗 道 經 世 之 功 。 經 世 者 ， 利 物

濟 民，由 自 身 之 進 德 脩 業，而 進 於 利 物 濟 民。是〈 大 學 〉成 德 之 效 。  

故 最 後 欲 見 蕅 益 大 師 所 以 通 二 家 之 旨，寄 言 以 出 意 者，應 知〈 大

學 直 指 〉其「 成 德 之 效 」。何 以 故，理 具 事 造，不 可 偏 廢，若 荒 於 事 ，

亦 不 見 理 ； 以 理 性 無 住 ， 事 相 見 實 ， 隨 順 緣 起 故 ， 夫 前 者 既 明 若 於

諸 法 實 相 ， 了 了 明 見 ， 如 理 脩 習 ， 則 所 發 慈 悲 ， 明 諦 不 虛 ； 以 住 無

所 住 ， 善 入 諸 去 故 。 佛 法 之 修 學 次 第 ， 賅 之 以 信 解 行 證 。 於 性 德 具

足 ， 平 等 寂 滅 是 性 ； 於 緣 起 變 現 ， 性 相 現 實 為 解 ； 於 觀 心 無 住 ， 二

取 相 空 ， 是 為 觀 行 ； 而 自 覺 覺 他 ， 利 物 濟 民 ， 是 為 果 證 。 唯 脩 證 所

至 ， 固 無 從 躐 等 ， 凡 不 預 聖 ， 淺 不 測 深 。 然 而 憑 至 教 量 以 略 窺 ， 依

四 悉 檀 而 能 說 。 如 法 如 理 ， 不 成 妄 語 ； 隨 順 脩 習 ， 遠 離 戲 論 。  

夫 既 見 法 性 ， 依 天 台 宗 見 ， 則 約 在 相 似 即 佛 ， 圓 教 十 信 ， 別 教

十 住。已 能 六 根 互 用，具 足 清 淨，成 就 六 根 自 性 功 德。證 得 轉 依 故 ，

一 向 無 所 住 ， 平 等 如 實 際 。 法 性 即 法 界 性 ， 如 如 現 實 ， 隨 順 緣 起 。

雖 知 性 爾 ， 未 及 見 法 ； 若 能 如 理 思 維 觀 察 ， 正 定 現 前 ， 便 爾 如 實 了

見 法 性 ， 現 前 一 切 亦 如 實 宛 然 ， 重 重 無 盡 。 安 住 如 是 無 盡 緣 起 ， 萬

行 莊 嚴 而 不 離 性 相，便 爾 得 入 平 等 徧 真 法 界。若 入 法 界，便 獲 法 身 。

已 獲 法 身 者，約 在 圓 教 十 住 位 後 乃 至 等 覺，別 教 十 地，分 證 即 佛 也 。

於 是 能 「 分 身 散 體 徧 十 方 國 ， 拔 濟 一 切 二 十 五 有 極 苦 眾 生 ， 悉 令 解

脫 。 」 以 其 善 入 一 切 眾 生 心 想 行 處 故 ， 乃 至 宿 往 業 習 差 別 ， 如 其 所

需 ， 如 其 所 宜 ， 而 徧 安 慰 之 ，「 微 渧 先 墮 ， 以 淹 欲 塵 」。 然 而 雖 遊 行

徧 至 ， 善 入 諸 趣 ； 但 於 一 法 ， 恆 常 脩 持 ， 即 是 無 住 。 住 無 所 住 ， 故

曰 善 入 。 於 十 方 際 ， 八 相 示 現 ，安 穩 利 樂 諸 有 情 類 ，調 伏 其 心 ，「 令

遠 離 煩 惱 生 死， 斷 一 切 苦 」。彼 等 聞 已， 隨 順 脩 習， 亦 如 是 得 獲 解 脫

安 穩 。 雖 未 圓 滿 正 等 覺 道 ， 已 能 說 法 如 佛 ， 如 佛 事 業 。 是 皆 由 於 隨

順 緣 起，明 了 性 相，住 無 所 住 故。法 身 者，法 界 等 流，軌 持 名 身 也 。  

是 故 〈 大 學 直 指 〉 於 「 生 財 有 大 道 」 一 節 則 曰 ：  

大道者，大學之道也。既有大道，何必聚斂哉。生之者眾，為

之者疾，只是民之所好好之；食之者寡，用之者舒，只是民之

所惡惡之。觀心釋者，隨喜凡聖一毫之善，則生之者眾；不向

三有，則食之者寡；勤策三業，脩行五悔，則為之者疾；不向

二乘，則用之者舒。又不向二乘三有皆是食之者寡，觀察三輪

體空則是用之者舒。 51 

夫 利 物 濟 民 者，即 平 治 天 下。欲 平 治 天 下 者，在 用 人 理 財 而 已 。

其 有 所 事 ， 皆 為 安 民 生 。 所 思 在 民 ， 是 謂 親 民 。 唯 親 民 、 止 至 善 皆

非 明 德 外 事 。 如 其 知 之 所 至 而 致 之 ， 推 己 而 及 人 ， 正 心 以 待 物 ， 絜

矩 之 道 也 。「 是 故 君 子 篤 恭 而 天 下 平 」 52。 而 所 以 推 己 及 人 者 ， 依 佛

法 則 由 隨 順 緣 起 ， 即 我 法 二 空 之 觀 ； 然 後 通 達 實 相 ， 乃 現 實 具 足 之

心 。 於 其 中 間 ， 常 住 無 住 。 以 能 善 入 眾 生 心 故 ， 於 是 能 所 好 好 之 ，

所 惡 惡 之 。 所 謂 如 其 所 願 ， 乃 至 滿 菩 提 願 也 。 夫 菩 薩 乘 人 ， 照 見 法

爾 平 等 無 住 法 性 ， 隨 順 脩 習 是 無 住 行 ， 故 不 向 二 乘 ； 諸 法 性 相 無 住

故 ， 當 體 寂 滅 ， 無 來 無 去 ， 故 業 因 緣 現 實 。 而 一 向 寂 滅 無 動 轉 者 ，

為 其 無 常 無 住 如 緣 起 故 ， 業 果 報 不 失 。 於 是 如 理 植 眾 德 本 ， 造 諸 善

根 。 而 如 實 觀 察 ， 都 無 所 得 ； 照 見 理 事 平 等 平 等 ， 住 無 所 住 ， 是 故

不 落 三 有 。 隨 順 脩 習 於 無 所 住 ， 自 然 「 超 越 世 出 世 間 ， 十 方 圓 明 ，

獲 二 殊 勝 。 」 是 名 隨 喜 功 德 ， 是 名 迴 向 法 界 。〈 直 指 〉 云 ：  

一毫之善，施與法界眾生，則能成佛，而九界攸歸。 53 

故 一 身 清 淨 ， 諸 界 清 淨 ； 一 念 成 就 ， 徧 世 成 就 。 如 是 於 轉 依 現

證 無 礙 ， 現 成 圓 滿 。 是 之 謂 作 大 利 益 ， 安 穩 一 切 。 隨 順 緣 起 故 。  

  

                                                        
51《大學直指補註》， 頁 20～21。 
52《四書蕅益解補註‧中庸直指補註》， 頁 38。 
53《大學直指補註》， 頁 19。 



21 
 

參考文獻 

原典文獻 

《大方廣佛華嚴經》， T10,no .279。 

《妙法蓮華經》， T9,no .262。 

《無量義經》， T9,no .276。 

《大佛頂如來密因修證了義諸菩薩萬行首楞嚴經》， T19,no .945。 

《佛垂般涅槃略說教誡經》， T12,no .389。 

《大集大虛空藏菩薩所問經》， T13,no .404。 

《唯識三十論頌》， T31,no .1586。 

《大乘百法明門論》， T31,no .1614。 

隋‧智顗《四念處》， T9,no .1918。 

唐‧湛然《始終心要》，T46,no .1915。 

宋‧朱熹《四書章句集註》，高雄；復文出版社。 

宋‧朱熹《朱子語類大全》，台北：台灣師大圖書館，2003 年。 

明‧王守仁《王陽明傳習錄及大學問》，台北：黎明文化事業股份有限公司，2001

年。 

明，蕅益《大佛頂如來密因修證了義諸菩薩萬行首楞嚴經玄義文句》，台北：佛

陀教育基金會，2005 年。 

明‧蕅益、清‧江謙《四書蕅益解補註》， 台北：佛教出版社，1980 年。 

近人著作 

釋會性(1958)《蕅益大師淨土集》，台北：佛陀教育基金會，2015 年。 

http://tripitaka.cbeta.org/
https://www.google.com.tw/url?sa=t&rct=j&q=&esrc=s&source=web&cd=1&cad=rja&uact=8&ved=0ahUKEwjOrp_y36LQAhWBn5QKHRCSAxYQFggaMAA&url=http%3A%2F%2Fwww.limingbook.com.tw%2F&usg=AFQjCNFGxZCcclc3t-E99TMBtpbsSHtkLw&sig2=V2k7VHX9EQSmhQqcNfNbDw
http://tripitaka.cbeta.org/
http://tripitaka.cbeta.org/
http://tripitaka.cbeta.org/
http://tripitaka.cbeta.org/

